
Txillardegi 

Zergatik? 
Ezinegona. Ezinegona nabar-

men borrokakideen artean. 
Jendeak, jende fin askok, ez 

omen du ulertzen. Hauxe da 
han eta hemen errepikatzen den 
leloa. 

Urrats taktiko batzuek helbu-
ru estrategikoak izkutatu eta 
ukatuko balituzte bezala. 

Hots, espainiarrek ez dute 
horrelako nahaspilarik. Azna-
rren jokabideak ulertu egiten di-
ra Espainian. Helburu estrategi-
ko nagusia Euskal Herria errotik 
erauztea da, nabarmenki. Pau-
suek erauzketa horretan lagun-
tzen dute beti. 

Eta mementuko gakoaz ongi 
jabeturik, baturik jokatzen dute 
PSOEk eta PPak; espainiar «ez-
kerrak» eta «eskuinak», omen. 

Zergatik ez ote dugu gauza 
bera geure alorrean ikusten? 

Zergatik dago gure artean 
«ezkertasuna» azpimarratzeko 
joran hori? 

Zergatik, berebat, «goberna-
garritasuna» eta «ordenua» beste 
muturrean, balio erabakigarri 
bihurtu behar hori? 

Oraindik ere, eta gure herria 
herri gisa guztiz ukatuta dagoen 
honetan, ezkerreko abertzaleek 
eta eskuineko abertzaleek elkar 
ukatzen dute sutsuki, eta ez dute 
inolaz ere eta ezertarako batera 
jokatu nahi. 

Eta galdera ziplo dator: zer-
gatik elkar daitezke espainiarrak 
oro «cuestiones de Estado» de-
lakoetan (estoniarrak, feroeta-
rrak eta kotxintxinatarrak beza-
la); eta gu, aldiz, Aznar eta 
Chirac aurrean ditugularik, el-
kartu ezinean ari? 

Galdera honek erantzuna 
merezi bide luke. 

